
INSTRUCIÓNS RELATIVAS Á MEMORIA ANUAL DOS XESTORES DE RESIDUOS 

DE APARELLOS ELÉCTRICOS E ELECTRÓNICOS (RAEE)

INSTRUCIÓNS XERAIS

Segundo  as  obrigas  marcadas  pola  Lei  7/2022,  de  8  de  abril,  de  residuos  e  solos

contaminados para unha economía circular e a Lei 6/2021, do 17 de febreiro, de residuos e

solos  contaminados  de  Galicia,  as  persoas  físicas  ou  xurídicas  que  obtivesen  unha

autorización para a actividade de xestión de residuos enviarán ante o órgano ambiental

competente da Comunidade Autónoma unha memoria resumen da información contida no

Arquivo cronolóxico.

Coa entrada en vigor do  Real Decreto 110/2015, do 20 de febreiro, sobre residuos de

aparellos eléctricos e electrónicos (RAEE),  e o Real Decreto 27/2021, de 19 de xaneiro,

polo  que  se  modifican  o  Real  Decreto  106/2008,  de  1  de  febreiro,  sobre  pilas  e

acumuladores e a xestión ambiental dos seus residuos, e o Real Decreto 110/2015, de 20

de febreiro, sobre residuos de aparellos eléctricos e electrónicos os xestores de RAEE

teñen que presentar unha memoria anual específica para estes residuos. Así, tendo en

conta  a  disposición  transitoria  oitava  as  instalacións  de  recollida,  as  instalacións  de

tratamento  específico  e  os  centros  de  preparación  para  a  reutilización,  remitirán  ás

comunidades autónomas en formato electrónico a memoria anual prevista no artigo 33 co

contido do anexo XII incluíndo a táboa 1 de dito anexo.

¿Como se debe presentar a memoria?

Debe  cubrir  o  formulario  de  memoria  anual  dispoñible  na  páxina  web

http://sirga.cmati.xunta.es/declaracion-anual-tramites seguindo as instrucións amosadas a

continuación, e presentala en formato editable a través da sede electrónica da Xunta de

Galicia,  na  páxina  web  https://sede.xunta.gal/portada,   escollendo  o  procedemento

MT201I.

¿Cal é o prazo de presentación?

Nos tres primeiros meses do ano seguinte ao do período de cumprimento.

¿A quen se dirixe?

Dirección Xeral de Calidade Ambiental, Sostibilidade e Cambio Climático 

Subdirección Xeral de Residuos

Servizo de Residuos

1 de 9



INSTRUCIÓNS PARA CUBRIR A MEMORIA ANUAL DOS XESTORES DE RESIDUOS DE

APARELLOS ELÉCTRICOS E ELECTRÓNICOS (RAEE)

O formulario para a presentación da memoria anual de xestión de RAEE componse de

varias follas excel,  concretamente por 10 follas denominadas (dende a 1 ata a 10) da

seguinte maneira:

1. IDENTIFICACIÓN

2. ENTRADAS

3. SAÍDA_CPR

4. SAÍDA_CPR_2

5. SAÍDA_CPR_3

6. SAÍDA

7. STOCK

8. TÁBOA 1a

9. TÁBOA 1b

10. DECLARACIÓN

As instalacións de recollida, os centros de preparación para a reutilización (CPR) e as ins-

talacións de tratamento específico terán que cubrir as seguintes follas:

Nome das follas
Instalacións de

recollida

Centros preparación

reutilización (CPR)

Instalacións

Tratamento

específico

IDENTIFICACIÓN X X X

ENTRADAS X X X

SAÍDA_CPR X

SAÍDA_CPR_2 X

SAÍDA_CPR_3 X

SAÍDA X X

STOCK X X X

TÁBOA 1a X X X

TÁBOA 1b X X X

DECLARACIÓN X X X

Deberase presentar unha memoria anual (o formulario con 7 follas se son Instalacións de

recollida  ou  Instalacións  de  tratamento  específico,  e  con  9  follas  se  son  Centros  de

preparación para a reutilización) por cada instalación ou centro de traballo.

Por exemplo, no caso de que unha empresa teña 3 instalacións, unha das instalacións está

autorizada como centro de preparación para a reutilización e as outras dúas como instalacións

de tratamento, esta empresa terá que presentar tres memorias anuais, é dicir, tres excel coas

súas respectivas follas cubertas.

1. IDENTIFICACIÓN (todos os xestores de RAEE)

Nesta primeira folla deben cubrir os datos xerais da empresa autorizada como xestor de

RAEE e do seu representante  legal,  xunto  cos datos da instalación e os  códigos das

operacións de tratamento autorizados.

1 Identificación da entidade que presenta a información

Datos da empresa

• C.P: código postal.

• C.A: Comunidade Autónoma.

• NIMA*: número de identificación medioambiental. .

• Nº de inscrición no Rexistro: número de autorización que a empresa posúe no

Rexistro Xeral  de Produtores e Xestores de Residuos de Galicia. Destacar que

cada actividade declarada debe contar cun número de autorización asociado.

*O  número  de  identificación  medio  ambiental  (NIMA)  é  un  código  de  10  díxitos  que

identifica  de  forma única  a  un  centro,  instalación  ou  emprazamento  onde se  realicen

actividades de ciclo de produción, recollida e xestión de residuos.

Datos do Representante Legal

Describirase neste apartado os datos persoais do representante legal da empresa xestora.

Datos da instalación

• Instalación:  nome da instalación  ou  centro  de  traballo  autorizado da empresa

xestora de RAEE.

2 Códigos das operacións de tratamento autorizados

Códigos de operacións de tratamento segundo o anexo XVI do Real Decreto 110/2015, do

20 de febreiro, sobre aparellos eléctricos e electrónicos.

2. ENTRADAS (todos os xestores de RAEE)

Esta folla cubrirase coa información das entradas na instalación por código LER-RAEE e

indicarase a organización das xestión deses RAEE, polo tanto esta folla terase que copiar

tantas veces como códigos LER-RAEE entren na instalación.

3 Información das entradas da instalación

Organización da xestión dos RAEE:

A organización pode ser a través dun sistema colectivo de responsabilidade ampliada do

produtor (SCRAP), o que se coñece como un sistema integrado de xestión,  ou outras

formas, cando a xestión non se organice a través de RAP como por exemplo directamente

a través de particulares, puntos limpos, distribuidores ou xestores.

Por categoría LER-RAEE: (Procedencia do residuo)

• LER-RAEE:  os códigos identificados na táboa 1. Equivalencias entre categorías

de AEE, fraccións de recollida (FR) de RAEE e códigos LER-RAEE do Anexo VIII

do Real Decreto 27/2021.

• Orixe: se é un RAEE de uso doméstico ou profesional (despregable).

• Procedencia:  se o RAEE procede de: punto limpo, distribuidor, xestor, particular

ou produtor de RAEE profesionais (despregable).

• Nº  de  inscrición:  no  caso  de  que  o  RAEE  proceda  dun  xestor,  sinalar  a

autorización do xestor de procedencia.

• Peso  (t):  cantidade  de  RAEE  procedentes  do  punto,  sen  incluír  o  peso  das

embalaxes,  instrucións,  manuais  ou  similares,  os  accesorios  que  non  sexan

necesarios para o uso ou funcionamento do RAEE.

3. SAÍDA_CPR (só os centros de preparación para reutilización)

Nesta  folla  cubrirase  a  información  das saídas  de aparellos  eléctricos  e  electrónicos  da

instalación do centro de preparación para a reutilización (operación de tratamento R14). Esta

folla  terase  que  copiar  tantas  veces  como  aparellos  eléctricos  e  electrónicos  (AEE)

preparados para a reutilización saian procedentes dos diferentes códigos LER-RAEE que

inicialmente entraron na instalación.

4 Información das saídas da instalación

Por categoría LER-RAEE:

• LER-RAEE:  os códigos identificados na táboa 1. Equivalencias entre categorías

de AEE, fraccións de recollida (FR) de RAEE e códigos LER-RAEE do Anexo VIII

do Real Decreto 27/2021.

Códigos dos RAEE dos que proceden os AEE preparados para a reutilización.

• Cantidade  total  de  aparellos  preparados para  a  reutilización:  cantidade en

peso  (t)  e  en  unidades  de  AEE  preparados  para  a  reutilización  que  saen  da

instalación para volver a utilizarse por usuarios finais.

• Destinatario:  se o AEE reutilizado se destina a un particular  ou a unha tenda

(despregable).

• Almacenamento de aparellos enteiros (stock) ao final do ano anterior ao da

memoria:  cantidade de aparellos enteiros preparados para a reutilización que a

principios  do  ano  ao  que  fai  referencia  a  memoria  estaba  almacenada  na

instalación.

• Almacenamento de aparellos enteiros (stock) ao final do ano ao que se refire

a memoria:  cantidade de aparellos enteiros preparados para a reutilización que

quedou almacenada na instalación a finais do ano ao que fai referencia a memoria.

4. SAÍDA_CPR_2 (só os centros de preparación para reutilización)

Nesta folla cubrirase información das saídas dos compoñentes reutilizados da instalación

do centro de preparación para a reutilización (operación de tratamento R14),  esta folla

terase que copiar tantas veces como “Tipo de residuo do que procede o compoñente”, é

dicir,  tantas  veces  como  as  diferentes  categorías  e  LER de  residuo  que  inicialmente

entraran na instalación.

4 Información das saídas da instalación

Por compoñentes reutilizados:

• Tipo  de  compoñente  preparado  para  reutilización:  describir  o  compoñente

reutilizado procedente do residuo identificado (categoría e LER).

• Categoría: segundo o anexo III. Categorías e subcategorías de AEE incluídos no

ámbito de aplicación do real decreto a partir do 15 de agosto de 2018, do Real

Decreto  110/2015,  do  20  de febreiro,  sobre  residuos de  aparellos  eléctricos  e

electrónicos.

• LER: código de seis díxitos segundo a Decisión da Comisión 2000/532/CE do 3 de

maio  de  2000,  sobre  a  lista  de  residuos  (LER),  modificada  pola  Decisión

2014/955/UE.

• Destinatario:  se o AEE reutilizado se destina a un particular  ou a unha tenda

(despregable).

• Almacenamento de compoñentes reutilizados (stock) ao final do ano anterior

ao da memoria:  cantidade de compoñentes reutilizados que a principios do ano

ao que fai referencia a memoria estaba almacenada na instalación.

• Almacenamento de compoñentes reutilizados (stock) ao final do ano ao que

se  refire  a  memoria:  cantidade  de  compoñentes  reutilizados  que  quedou

almacenada na instalación a finais do ano ao que fai referencia a memoria.

5. SAÍDAS_CPR_3 (só os centros de preparación para reutilización)

Nesta folla cubrirase información das saídas dos residuos xerados durante a preparación

para  a  reutilización  dos  AEE  usados  do  centro  de  preparación  para  a  reutilización

(operación de tratamento R14). Esta folla terase que copiar tantas veces como códigos

LER saian da instalación.

4 Información das saídas da instalación

Residuos xerados na preparación para a reutilización:

• LER: código de seis díxitos segundo a Decisión da Comisión 2000/532/CE do 3 de

maio  de  2000,  sobre  a  lista  de  residuos  (LER),  modificada  pola  Decisión

2014/955/UE.

• Tratamento:  códigos de operacións de tratamento ao que se destina o residuo

segundo  o  anexo  XVI  do  Real  Decreto  110/2015,  do  20  de  febreiro,  sobre

aparellos eléctricos e electrónicos.

6 de 9



• Nº de inscrición/autorización: número de autorización que a empresa posúe no

Rexistro Xeral  de Produtores e Xestores de Residuos de Galicia. Destacar que

cada actividade declarada debe contar cun número de autorización asociado.

• Residuos  almacenados  na  instalación  ao  final  do  ano  anterior  ao  da

memoria: cantidade de residuos xerados que quedou almacenada na instalación a

finais do ano anterior ao que fai referencia a memoria.

• Residuos  almacenados na  instalación ao  final  do  ano ao  que se  refire  a

memoria: cantidade de residuos xerados que quedou almacenada na instalación a

finais do ano ao que fai referencia a memoria.

6. SAÍDAS (só as instalacións de recollida e de tratamento específicas)

Nesta  folla  cubrirase  información  das  saídas  da  instalación  despois  do  tratamento  de

RAEE (R12 y R13). Esta folla terase que copiar tantas veces como códigos LER-RAEE

entraran inicialmente na instalación (1º Entrada: RAEE obxecto de retirada de substancias,

materiais e compoñentes).

4 Información das saídas da instalación

Saídas: residuos, materiais, compoñentes e substancias extraídas:

• Código LER: códigos LER identificados na táboa 1. Fraccións, substancias, 

materiais e compoñentes resultantes das operacións de tratamento de RAEE do 

Anexo XIII do Real Decreto 27/2021.

• Tipo de almacenamento: como por exemplo: intemperie, naves cerradas, naves

abertas, tipos de recipientes, etc.

• Tratamento:  códigos de operacións de tratamento ao que se destina o residuo

segundo  o  anexo  XVI  do  Real  Decreto  110/2015,  do  20  de  febreiro,  sobre

aparellos eléctricos e electrónicos.

• Nº de inscrición/autorización: número de autorización que a empresa posúe no

Rexistro Xeral  de Produtores e Xestores de Residuos de Galicia. Destacar que

cada actividade declarada debe contar cun número de autorización asociado.

• Nº documento de identificación: número de identificación do traslado do residuo.

• Cantidade de residuos almacenados o ano anterior ao da memoria: cantidade

de residuos procesados que quedou almacenada na instalación a finais do ano

anterior ao que fai referencia a memoria.

• Cantidade de residuos almacenados ao final de ano:  cantidade de residuos

procesados que quedou almacenada na instalación  a  finais  do  ano ao que fai

referencia a memoria.

7. STOCK

Esta  folla  cubrirase  coa  cantidade  de  RAEE  non  sometida  a  ningún  tratamento,  nin

preparación para a reutilización nin valorización.

5 Información do stock na instalación 

• LER-RAEE:  os códigos identificados na táboa 1. Equivalencias entre categorías

de AEE, fraccións de recollida (FR) de RAEE e códigos LER-RAEE do Anexo VIII

do Real Decreto 27/2021.

8. TÁBOA 1a (todos os xestores de RAEE)

TÁBOA 1a: Información de recollida e xestión de RAEE agregada segundo fraccións de

recollida e grupos de tratamento (Total recollido)

6 Información en materia de recollida e xestión de RAEE

Esta folla cubrirase coa cantidade (t) de RAEE, clasificados en categorías e subcategorías

sinaladas  no  Anexo  III.  Categorías  e  subcategorías  de  AEE  incluídos  no  ámbito  de

aplicación do real decreto a partir do 15 de agosto de 2018, indicando a orixe dos RAEE de

uso domésticos e os de uso profesional, e se a xestión se realizou baixo a organización do

produtores de AEE ou non.

• RAP: Residuos baixo a organización dos produtores de AEE (responsabilidade 

ampliada dos produtores).

• NON RAP: residuos baixo a recollida e xestión diferente á organización dos 

produtores de AEE.

9. TÁBOA 1b (todos os xestores de RAEE)

TÁBOA 1b:  Información de recollida e xestión de RAEE agregada segundo fraccións de

recollida e grupos de tratamento (total xestionado).

6 Información en materia de recollida e xestión de RAEE

Esta folla cubrirase coa cantidade (t) de RAEE recollida, e indicando o tratamento recibido

e, de ser o caso, a cantidade de RAEE transferidos. Se se transfiren a “outros xestores” ou

a  “xestores  de  fóra  da  comunidade”  deberán  identificar  a  estes  xestores  e  indicar  a

cantidade que se lle entrega a cada un deles.

A cantidade considerada como valorización é a suma de preparación para a reutilización, o

reciclado e outras formas de valorización como a enerxética.

